
               БЕКИТИЛДИ
Кыргыз Республикасынын Шайлоо 

жана референдум өткөрүү боюнча 

борбордук комиссиясынын

2019-ж. 26.06.2019-ж. №6 чечими
ЖОБО

Шайлоо укугунун жана процессинин, шайлоочулардын (референдумдун катышуучуларынын) укуктук жана саясий маданиятын жогорулатуунун актуалдуу маселелерин, шайлоо тутумун реформалоонун натыйжаларын, Кыргыз Республикасынын жарандарынын (жигердүү жана пассивдүү) шайлоо укуктарын ишке ашырууну, Кыргыз Республикасындагы шайлоолордо пайдаланылуучу жол-жоболорду жана технологияларды, Кыргыз Республикасынын шайлоо жана референдум өткөрүү боюнча шайлоо комиссияларынын иштерин жалпыга маалымдоо каражаттарында жана интернет-басылмаларда мыкты чагылдыргандык үчүн конкурс тууралуу

1. Жалпы жоболор
1.1. Конкурстун уюштуруучусу
Конкурс Кыргыз Республикасынын Шайлоо жана референдум өткөрүү боюнча борбордук комиссиясы (мындан ары – КР БШК) тарабынан өткөрүлүүдө. 
1.2. Конкурстун максаттары
Конкурстун негизги максаты төмөнкүлөр болуп саналат: жарандардын шайлоо укугунун жана процессинин маселелери жөнүндө кабардар болуусун жана түшүнүүсүн жогорулатуу; шайлоо тематикасын чагылдырууга ЖМКларды жана интернет-басылмаларды тартуу; ошондой эле ЖМКлардын жана интернет-басылмалардын жарандарды шайлоо институту, шайлоо тутумун реформалоонун натыйжалары жөнүндө кабарландырууга,  жарандардын шайлоо өнөктүктөрүнө катышууга кызыгуусун арттырууга багытталган материалдарынын сапатын жакшыртуу; шайлоо институттарына коомдун ишенимин жогорулатуу; шайлоочулар менен талапкерлердин ортосундагы байланыштыруучу түйүн катары жалпыга маалымдоо каражаттарынын жана жана интернет-басылмалардын ролун алга жылдыруу;
- шайлоо комиссияларынын тутуму менен өз ара аракеттешүүгө ЖМКларды жана интернет-басылмаларды тартуу. 
1.3. Конкурстун предмети жана номинациялары
Жогоруда көрсөтүлгөн максаттарга ылайык келген материалдар (басма сөздөгү жарыялоолор, телесюжеттер, жана интернет-басылмалардын билдирүүлөрү, радиоберүүлөр ж.б.) Конкурстун предмети болуп саналат. 
1.4. Конкурсту өткөрүү мөөнөттөрү
Конкурс 2019-жылдын 26-июлунан 26-октябрына чейин өткөрүлөт.
1.5. Конкурсту уюштуруу жактан камсыздоо
Конкурсту жана Конкурстун жыйынтыктарын чыгаруу боюнча комиссиянын ишин уюштуруу жактан камсыздоону БШКнын маалыматтык бөлүм жүзөгө ашырат.

1.6. Конкурстук комиссия
Конкурстун жыйынтыктарын чыгаруу үчүн БШК мүчөлөрүнөн, БШК Аппаратынын кызматкерлеринен, коомдук бирикмелердин өкүлдөрүнөн, медиа эксперттерден, шайлоо чөйрөсүндөгү көз карандысыз эксперттерден турган Конкурстук комиссия түзүлөт.

Конкурстук комиссиянын курамы жана анын жетекчиси (төрагасы) КР БШКнын чечими менен бекитилет.

Конкурстук комиссия Конкурска түшкөн материалдарды жалпылоо жана Конкурстук комиссия үчүн сунуштарды даярдоо максатында  конкурстук материалдарды кароо боюнча жумушчу топту түзөт.

1.7. Конкурстук материалдарды кароо боюнча жумушчу топ

Жумушчу топ БШК мүчөлөрүнөн, БШК Аппаратынын кызматкерлеринен түзүлөт.

Жумушчу топ материалдарды тутумдаштырат, конкурстук материалдарга каттоо номурун ыйгарат жана аларды рецензиялайт. Конкурска түшкөн материалдар катталгандан жана рецензиялангандан кийин Конкурстук комиссия тарабынан каралат.

2. Конкурсту өткөрүүгө даярдануу 
2.1. Конкурстун катышуучулары
Жалпыга маалымдоо каражаттарынын, маалымат агенттиктеринин, интернет түйүнүндөгү жалпыга маалымдоо каражаттарынын редакциялары, айрым авторлору жана/же автордук жамааттары  Конкурстун катышуучулары (мындан ары – Конкурсанттар) боло алат.

2.2. Конкурстун материалдары, Конкурстун материалдарына талаптар/конкурстук тандоонун критерийлери
Шайлоо укугунун жана процессинин, шайлоочулардын (референдумдун катышуучуларынын) укуктук жана саясий маданиятын жогорулатуунун актуалдуу маселелерин, шайлоо тутумун реформалоонун натыйжаларын, Кыргыз Республикасынын жарандарынын (жигердүү жана пассивдүү) шайлоо укуктарын ишке ашырууну, Кыргыз Республикасындагы шайлоолордо пайдаланылуучу жол-жоболорду жана технологияларды, Кыргыз Республикасынын шайлоо жана референдум өткөрүү боюнча шайлоо комиссияларынын иштерин мыкты чагылдырган ЖМКлардын жана интернет-басылмалардын материалдары кароого кабыл алынат.

Берилген материалдар 2019-жылдын 26-июлунан 26-октябрына чейинки мезгилде жарыяланган (обого чыккан) болууга тийиш.
Конкурстук материалдар (экиден кем эмес материал) катары төмөнкүлөр каралат:
- бир автордун материалдары (басма сөзгө жарыялоолор, телесюжеттер, жана интернет-басылмалардын билдирүүлөрү, радиоберүүлөр ж.б.); 

- бир нече автордун (автордук жамааттын, редакциянын) бир рубриканын алдында (бир колонкада, тематикалык тилкеде) жалпыга маалымдоо каражатына жана интернет-басылмаларда жарыяланган (обого чыккан) материалдары. 

Конкурстук иштер өзүндө жарнактык материалдарды жана тайм-коддорду камтыбоого тийиш.
Материалдар (басма сөздөгү жарыялоолор, телесюжеттер, маалымат агенттиктеринин билдирүүлөрү, радиоберүүлөр ж.б.) чыккан датасы көрсөтүлүп, кыргыз жана/же орус тилдеринде, басылма жана/же электрондук түрүндө (электрондук алып жүрүүчүдө) берилет.

Конкурска катышууга төмөнкүлөргө жол берилбейт: 

- Конкурстун билдирилген темасына ылайык келбеген материалдар;
- КР мыйзамдары тарабынан тыюу салынган элементтерди (чектен чыккан сөздөрү, шылдыңдөө мүнөзүндөгү, адамдын беделин түшүргөн, саясий, диний, улуттук ж.б. араздашууну козгогон билдирүүлөрдү жана аракеттерди) камтыган чыгармалар;
- авторлору Конкурстук комиссиянын курамына кирген же  Конкурстук комиссиянын мүчөлөрү менен камыр-жумур болгон (аффилденген) конкурстук иштер; 

- шайлоо комиссиялары, саясий партиялар жана шайлоо процессинин башка катышуучулары тарабынан жайгаштыруу үчүн берилген материалдар;
- башка жалпыга маалымдоо каражаттарынын материалдарынан алынып же көчүрүлүп,  тексттин 80 пайыздан ашыгын камтыган материалдар.
Конкурска ушул Жобонун талаптарын бузуу менен берилген материалдар каралбайт жана рецензияланбайт.

Башка ЖМКлардан алынып (көчүрүлүп) басылган (берилген) пресс-релиздер, ошондой элемурда жарыяланган, мурда обого чыккан материалдар Конкурска кабыл алынбайт.

Конкурска катышуу үчүн берилген материалдар кайтарылбайт.

2.3. Конкурска материалдарды берүү тартиби
Конкурска материалдар 2019-жылдын 26-октябрына чейин 720049, Бишкек ш., Пушкин көчөсү, 50 дареги боюнча кабыл алынат. Почта аркылуу жана электрондук жөнөтүүлөр “КОНКУРС-ЖМК” деген белгини камтууга тийиш. 

Конкурстук билдирме:
Билдирме берүү менен арыз берүүчү берилген материалдарга бардык зарыл укуктары бар экенин, ал укуктар күрөөдө, камакта турбаганын, арыз берүүчү өз аракеттери менен берилген материалдарга карата үчүнчү жактардын укуктарын бузбай турганын кепилдейт. 
Конкурска материал берүү менен арыз берүүчү Конкурстун уюштуруучусуна ал берген материалды Конкурстун максаттарына ылайык келген ар кандай максаттарда пайдалануу укугун, анын ичинде сактоо, көчүрмөлөрүнүн зарыл санын даярдоо, берилген материалдарды ободо, кабель боюнча жана Интернет түйүндөрүндө жарым-жартылай же толук пайдалануу жана билдирүү укугун өткөрүп берет.
Эгерде Конкурстук материалда техникалык каталар, чектен чыккан сөздөр, экстремизмге чакыруу, “Жарнак укугунда” же башка ар кандай жарнактык белги бар болсо, ишти Конкурска катыштырууга жол берилбейт. Конкурстук иштерди берүүдө Конкурстун катышуучулары тарабынан автордук, басма укугу, ошондой эле интеллектуалдык менчик тууралуу мыйзамдардын талаптары сакталууга тийиш.
2.4. Номинациялар жана байгелүү орундар
Конкурс төмөнкү номинациялар боюнча өткөрүлөт:

· телекөрсөтүүдөгү материалдар үчүн номинация;
·  радиодогу материалдар үчүн номинация;
· басылма жалпыга маалымдоо каражаттарындагы материалдар үчүн номинация;

· интернет-басылмалардын материалдары үчүн номинация.

2.5.1. Телекөрсөтүүдөгү (ТВ) материалдар үчүн номинация

Конкурсанттар төмөнкүлөрдү берүүгө тийиш:

- DVD форматында жазылган экиден кем эмес (видео) материал тексттик чечмелөө жана обо маалымкатын милдеттүү түрдө тиркөө менен бир нускада.

Теле (видео) материалдарды даярдоодо теманы ачуудагы стандарттуу эмес жана креативдүү мамиле, ошондой эле мультимедиалык элементтерди – анимацияларды, инфографикаларды ж.б. пайдалануу колдоого алынат.
2.5.2. Радиодогу материалдар үчүн номинация
- МР3 форматында жазылган экиден кем эмес аудио материал тексттик чечмелөө жана обо маалымкатын милдеттүү түрдө тиркөө менен бир нускада.

2.5.3. Басылма жалпыга маалымдоо каражаттарындагы материалдар үчүн номинация 
Конкурсанттар төмөнкүлөрдү берүүгө тийиш:

- экиден кем эмес жарыялоолорду басылма ЖМКнын басылган санынын түп нускасын (же электрондук версиясын PDF форматында) милдеттүү түрдө тиркөө, материалды тилкеде (полосада)  милдеттүү түрдө көзгө көрүнгүдөй бөлүп көрсөтүү менен бир нускада.

Жарыялоолорду даярдоодо теманы ачуудагы стандарттуу эмес жана креативдүү мамиле, ошондой эле мультимедиалык элементтерди – фотографияларды, инфографикаларды ж.б. пайдалануу колдоого алынат.
2.5.4. Интернет-басылмалардын  материалдары үчүн номинация
Конкурсанттар төмөнкүлөрдү берүүгө тийиш: 

- интернет-басылмалардагы экиден кем эмес маалыматтык жарылоолорду басылма жана электрондук түрүндө билдирүүнүн маалыматтык тасмага чыккан датасын жана убактысын милдеттүү түрдө көрсөтүү менен бир нускада;
Маалыматтык билдирүүлөрдү даярдоодо теманы ачуудагы стандарттуу эмес жана креативдүү мамиле, ошондой эле мультимедиалык элементтерди – анимацияларды, инфографикаларды ж.б. пайдалануу колдоого алынат.
3.1. Конкурстук материалдарды баалоо
Конкурстук комиссиянын мүчөлөрү конкурстук материалдарды берилген билдирмелерге ылайык төмөнкү критерийлер боюнча баалайт:

· теманын актуалдуулугу; 

· теманын терең ачылышы;

· мазмунунун коомдук маанилүүлүгү;

· шайлоочулардын шайлоо укуктарын ишке ашыруу максатында аларды кабарландыруунун жана окутуунун заманбап тариздерин пайдаланылышы;

· шайлоо тутумунун объективдүү элесин түзүү;

· материалдарды берүүдөгү кесипкөйлүк, таасындык, оригиналдуулук. 

3.2. Конкурстук комиссия тарабынан жыйынтыктарды чыгаруу
Конкурстук комиссия 2019-жылдын 4-ноябрына чейин Конкурстун жыйынтыктарын чыгарат жана ыйгарылуучу сыйлыктардын санына жараша  Конкурстун жеңүүчүлөрүн ачык добуш берүү менен аныктайт.

Конкурстук комиссиянын жыйналышы анда мүчөлөрүнүн көпчүлүгү катышкан учурда укук ченемдүү болот. Чечим Конкурстук комиссиянын жыйналышка катышкан мүчөлөрүнүн көпчүлүгү тарабынан кабыл алынат.

Добуштар тең болгон учурда Конкурстук комиссиянын төрагасынын добушу чечүүчү добуш болуп эсептелет.

3.3. Конкурстун натыйжаларын тариздөө
Добуш берүүнүн натыйжалары жана Конкурстук комиссиянын чечими Конкурстук комиссиянын жыйналышынын протоколуна киргизилет, протоколго  Конкурстук комиссиянын төрагасы жана добуш берүүгө катышкан мүчөлөрү кол коюшат. Протокол чечим кабыл алынгандан тартып 24 саатын ичинде таризделет.

3.4. Конкурстун натыйжаларын жарыялоо
Кыргыз Республикасынын Шайлоо жана референдум өткөрүү боюнча борбордук комиссиясы токтому менен Конкурстук комиссиянын чечимин бекитет жана жеңүүчүлөрдү Конкурстун шарттарына ылайык сыйлайт. 

3.5. Конкурстун жеңүүчүлөрүн сыйлоо
Конкурстун жеңүүчүлөрү КР БШКнын жыйналышында салтанаттуу кырдаалда сыйланышат.

пайдаланылуучу жол-жоболорду жана 

технологияларды, Кыргыз Республикасынын шайлоо 
жана референдум өткөрүү боюнча шайлоо 
комиссияларынын иштерин жалпыга 

маалымдоо каражаттарында жана
интернет-басылмаларда мыкты чагылдыргандык

үчүн республикалык конкурс тууралуу Жобого
Б И Л Д И Р М Е
Шайлоо укугунун жана процессинин, шайлоочулардын (референдумдун катышуучуларынын) укуктук жана саясий маданиятын жогорулатуунун актуалдуу маселелерин, шайлоо тутумун реформалоонун натыйжаларын, Кыргыз Республикасынын жарандарынын (жигердүү жана пассивдүү) шайлоо укуктарын ишке ашырууну, Кыргыз Республикасындагы шайлоолордо пайдаланылуучу жол-жоболорду жана технологияларды, Кыргыз Республикасынын шайлоо жана референдум өткөрүү боюнча шайлоо комиссияларынын иштерин жалпыга маалымдоо каражаттарында жана интернет-басылмаларда мыкты чагылдыргандык үчүн республикалык конкурска катышуу жөнүндө

Жалпыга маалымдоо каражатынын түрү жана толук аталышы, каттоо жөнүндө күбөлүктүн номуру

	

	
Номинациянын аталышы:

	


	
Жалпыга маалымдоо каражатынын жана интернет-басылма уюмунун юридикалык жана иш жүзүндөгү дареги, байланыш телефону, e-mail:



	


Жалпыга маалымдоо каражаты жана интернет-басылма жөнүндө жалпы мүнөздөгү кыскача маалыматтар (таркатуу (көрсөтүү, уктуруу)  аймагы, теле- жана радиокомпаниялар үчүн жыштык көрсөтүлөт, басылма ЖМК үчүн – формат, тилкелердин (полоса) саны, мезгилдүүлүгү, тираж ж.б.):

	

	

	
Берилген маалыматтар үчүн жооптуу адам жөнүндө байланыш маалыматы – Ф.Аты-жөнү, кызмат орду (телефон,  e-mail ж.б.)

	

	Жалпыга маалымдоо каражатынын сайтынын жана

интернет-басылманын электрондук дареги (коюлган материалга шилтемелер):

	


КОНКУРСКА БЕРИЛГЕН МАТЕРИАЛДАРДЫН ТИЗМЕГИ

	№
	Рубриканын/ берүүнүн аталышы
	Материалдын  аталышы 
	Материалдын  автору 
	Кызмат орду
	Телефон/ 
e-mail
	Материалдын  тиби (макала, берүү, программа ж.б.)
	Материалдын  түрү (аудиофайл, теле ролик, газета, электродук жарыялоо ж.б.)
	Материал чыккан дата/убакыт 
	Хроно-метраж/
Материалдын көлөмү

	БАРДЫК МАТЕРИАЛДАР
	 


Жетекчи__________________________









М.О. 

тел./ e-mail
